
					এই পাতাটির মুদ্রণ সংশোধন করা প্রয়োজন। 
➢ማእ>
>o cm >為ミ"
[শিলঙ] কল্যাণীয়াসু
রাণু, শিলঙে এসে পৌঁচেছি। কিন্তু এ আর এক শিলঙ। আগে যেখানে ছিলুম কেমন নিরিবিলি,— আসবাবপত্র ছিল না, ঘর দুয়ার অপরিপাটি কিন্তু কেমন খোলা— দু পা বাইরে গেলেই সেই নির্জন রাস্তা, ঘন বনের ছায়া— একটু করে লিখচি আর সেই রাস্তায় বেরিয়ে পায়চারি করে আসচি— দিনগুলোর মধ্যে কোথাও একটু ফাকা ছিলনা। এখন যেখানে আছি, ইংরেজের বাড়ি, ফিট্ফট্, কাপেট পাতা, চারদিকে পরদা টানা, ছিটের ঢাকা দেওয়া চৌকি, সোফা; পালিস করা মত্ত বড় ডিনার টেবিল ইত্যাদি ইত্যাদি— কিন্তু শিলঙ পাহাড় এখানে বোবা। একরকম লেবু আছে যার প্রায় সমন্ডটাই খোসা, খুব মত্ত বড় কিন্তু ভিতরে শাঁস নেই বললেই হয়। এবারকার এ শিলঙটাকে সেইরকম মনে হচ্চে। একটা কোনো বই লেখবার ইচ্ছে আছে কিন্তু এখনো মন বসাতে পারি নি। দু চার দিন সময় লাগবে। এদিকে বৃষ্টি দেখা দিয়েচে– খুব বেশি নয়— কিন্তু আমি সূর্যোপাসক, রোদুর না হলে বাঁচিনে।
এখানে বোধ হচ্চে জুন মাসের মাঝামাঝি পর্যন্ত আছি। তার পরে নেবে গিয়ে খুব সম্ভব সমুদ্রপারে কোথাও চলে যাব। তোর বাবার চিঠিতে দেখলুম তারা সিমলে পাহাড়ের দিকে যাচ্চেন— সুতরাং তাদের সঙ্গে শীঘ্ৰ দেখা হবার সম্ভাবনা নেই– তোদের সঙ্গেও বোধ করি তথৈবচ।
ইতি ২৭ বৈশাখ ১৩৩৪
ভানুদাদা
●>も

		 এই পাতা শেষ সম্পাদিত হয়েছে ০৮:১৮টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

